ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 17-Ի N 1474-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԿԱՏԱՐԵԼՈՒ, ԱԿՆԱԼԻՃ ՀԱՄԱՅՆՔԻՆ ՀՈՂԱՄԱՍ ՆՎԻՐԵԼՈՒ ԵՎ «ՄԵՂՐՈՒ ՏԱՐԱԾԱՇՐՋԱՆԱՅԻՆ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱUԻՆ» ՀՀ կառավարության որոշման նախագծի ընդունման անհրաժեշտության ՎԵՐԱԲԵՐՅԱԼ
1. Անհրաժեշտությունը. ՀՀ կառավարության որոշման ընդունումն պայմանավորված է 2011-2015 թվականների ընթացքում Հայաստանի Հանրապետության առողջապահության նախարարության «Առողջապահական ծրագրերի իրականացման գրասենյակ» պետական հիմնարկի կողմից իրականացվող և Համաշխարհային Բանկի կողմից ֆինանսավորվող «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային համաձայնագրի շրջանակներում ՀՀ մի շարք մարզերում կառուցված բժշկական հաստատությունների շենքերի հանձնման և ընդունման ընթացակարգը ՀՀ օրենսդրությամբ սահմանված կարգով կազմակերպելու անհրաժեշտությամբ:

2. Ընթացիկ իրավիճակը և խնդիրները. 
ա/ Հայաստանի Հանրապետության կառավարության 2015 թվականի դեկտեմբերի 17-ի «Համաշխարհային բանկի կողմից ֆինանսավորվող «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային համաձայնագրի շրջանակներում կառուցված շենքերի հետագա տիրապետումն ու տնօրինումն ապահովող միջոցառումների մասին» ՀՀ կառավարության N 1474-Ն որոշման մեջ (այսուհետ` որոշում) ընդգրկված ՀՀ Արմավիրի մարզի Սարդարապատ, Աղավնատուն և Բաղրամյան համայնքների ամբուլատորիաների շենքերը, համաձայն նշված որոշման, պետք է նվիրաբերվեին համապատասխան համայնքներին` դրանք ՀՈԱԿ-ներին ամրացնելու և շենքերում բացառապես բժշկական օգնություն և սպասարկում իրականացնելու նպատակով: Հետագայում պարզվեց, որ քննարկվող շենքերի նկատմամբ համայնքների սեփականության իրավունքը գրանցվել էր մինչև Որոշումն ուժի մեջ մտնելը: Այսպիսով, Որոշման պահանջը առ այն, որ շենքերը պետք է լինեն համայնքային սեփականություն, պահպանված է, տվյալ դեպքում բացակայում է ընդամենը ՀՀ ԿԱ պետական գույքի կառավարման վարչության հետ կնքված նվիրաբերության պայմանագիրը, որն էլ ՀՀ քաղ. Օրենքսգրքի 605 հոդվածին համապատասխան, պետք է սահմաներ շենքերի օգտագործման նպատակային նշանակությունը:



Որոշման մեջ ՀՀ Արարատի մարզից ընդգրկված են Նորաբաց, Նոր Խարբերդ, Սայաթ Նովա, Քաղցրաշեն համայնքների առողջության առաջնային պահպանման հաստատությունները: Նորաբաց, Նոր Խարբերդ և Սայաթ Նովա համայնքների ԱԱՊ հաստատությունների շենքերի նկատմամբ ժամանակին գրանցվել է համայնքի սեփականության իրավունքը: 


       Նորաբաց համայնքում ԱԱՊ հաստատությունը համայնքային ենթակայության է: Նշված համայնքում կրկնվում է ՀՀ Արմավիրի մարզի Սարդարապատ, Աղավնատուն և Բաղրամյան համայնքներում առկա խնդիրը, այսինքն` թե հողամասի և թե շենքի նկատմամբ գրանցվել է համայնքի սեփականության իրավունքը, և բացակայում է ՀՀ ԿԱ պետական գույքի կառավարման վարչության հետ կնքված նվիրաբերության պայմանագիրը, որն էլ ՀՀ քաղ. Օրենքսգրքի 605 հոդվածին համապատասխան, պետք է սահմաներ շենքի օգտագործման նպատակային նշանակությունը: 

      Նոր Խարբերդ, Սայաթ Նովա և Քաղցրաշեն համայնքներում ՊՈԱԿ-ների կարգավիճակ ունեցող ԱԱՊ հաստատությունների շենքերի հողամասերը համայնքային նշանակության են,  շենքերի նկատմամբ ևս գրանցվել է համայնքի սեփականության իրավունքը, այնինչ, Որոշման համաձայն, դրանք պետք է ամրացվեն համապատասխան մարզպետարաններին:
       բ/ Միաժամանակ, 2015թ. շահագործման են հանձնվել «Մեղրու տարածաշրջանային բժշկական կենտրոն» փակ բաժնետիրական ընկերության Համաշխարհային բանկի կողմից ֆինանսավորվող «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային Համաձայնագրի շրջանակներում կառուցված շենքերը: Կառուցված շենքը բժշկական կենտրոնին տրամադրվել են տիրապետման իրավունքով, մինչև գույքի սեփականատերը` Հայաստանի Հանրապետությունը որոշում կայացնի գույքը շահառուին հանձնելու իրավունքի վերաբերյալ: Այսպիսով, առաջնորդվելով Հայաստանի Հանրապետության առողջապահության բնագավառում ներկայում իրականացվող քաղաքականության սկզբունքներով և գործող օրենսդրությամբ, որոշվել է բաժնետիրական ընկերության համար կառուցված շենքերը ներդնել վերջիններիս կանոնադրական կապիտալներում:
Նախագիծը մշակվել է հիմք ընդունելով Հայաստանի Հանրապետության քաղաքացիական օրենսգիրքը, «Իրավական ակտերի մասին» Հայաստանի Հանրապետության օրենքը,  «Բաժնետիրական ընկերությունների մասին» Հայաստանի Հանրապետության օրենքը, Հայաստանի Հանրապետության հողային օրենսգիրքը, ինչպես նաև Հայաստանի Հանրապետության համապատասխան համայնքների ավագանու որոշումները:

3. Տվյալ բնագավառում իրականացվող քաղաքականությունը. 
ՀՀ Արմավիրի և Արարատի մարզերում առաջացած խնդիրներին լուծում տալու նպատակով որոշվեց ԱԱՊ հաստատությունների կողմից զբաղեցրած, դրանց օգտագործման և սպասարկման համար անհրաժեշտ հողամասերը և համապատասխան շենքերը նվիրատվություն կատարել Հայաստանի Հանրապետությանը: Որոշման փոփոխությամբ նշված հողամասերը և շենքերը որպես նվիրատվություն կընդունվեն ՀՀ կողմից, ինչից հետո միայն ՀՀ ԿԱ պետական գույքի կառավարման վարչության և ԱԱՊ հաստատությունների միջև հնարավոր կլինի կնքել համապատասխան պայմանագրեր: 
Նախագիծը հստակեցնում է նաև Ծրագրի շրջանակներում կառուցված «Մեղրու տարածաշրջանային բժշկական կենտրոն» փակ բաժնետիրական ընկերության համար կառուցված շենքերի նկատմամբ իրավունքի տեսակը, ինչպես նաև, հիմք ընդունելով, ՀՀ Արմավիրի մարզպետի գրությունը, Ակնալիճ համայնքի Ազատամարտիկներ փողոց 21/1 հասցեում գտնվող և պետական սեփականություն համարվող հողամասի իրավական ձևակերպումը: Քանի որ տվյալ հողամասի վրա կառուցված շենքն արդեն իսկ ձևակերպվել է որպես համայնքային սեփականություն, ուստի անհրաժեշտ է որպես համայնքային սեփականություն ձևակերպել նաև շենքի սպասարկման համար անհրաժեշտ հողամասը:
4. Կարգավորման նպատակը և բնույթը. Առաջարկված ՀՀ կառավարության որոշման նախագծի արդյունքում լուծվում է Հայաստանի Հանրապետության կառավարության 2015 թվականի դեկտեմբերի 17-ի N 1474-Ն որոշման իրագործման արդյունքում առաջացած խնդիրները:
5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ առողջապահության նախարարության կողմից, նախագծի մշակման գործընթացում ներգրավվել են ՀՀ ԱՆ «Առողջապահական ԾԻԳ» պետական հիմնարկի համապատասխան մասնագետները:
6. Ակնկալվող արդյունքը. ՀՀ կառավարության որոշման նախագծի ընդունումը կնպաստի վարկային ծրագրի շրջանակներում կառուցված շենքերի պահպանմանը ու նպատակային նշանակությանը համապատասխան շահագործմանը, ինչպես նաև կաջակցի դրանց իրավական կարգավիճակի հստակեցման գործընթացին: 
ՏԵՂԵԿԱՆՔ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 17-Ի N 1474-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԿԱՏԱՐԵԼՈՒ, ԱԿՆԱԼԻՃ ՀԱՄԱՅՆՔԻՆ ՀՈՂԱՄԱՍ ՆՎԻՐԵԼՈՒ ԵՎ «ՄԵՂՐՈՒ ՏԱՐԱԾԱՇՐՋԱՆԱՅԻՆ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ նախագծի ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Հայաստանի Հանրապետության կառավարության 2015թ. դեկտեմբերի 17-ի N 1474-Ն որոշման մեջ լրացում և փոփոխություն կատարելու, Ակնալիճ համայնքին հողամաս նվիրելու և «Մեղրու տարածաշրջանային բժշկական կենտրոն» փակ բաժնետիրական ընկերության կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:
Տ Ե Ղ Ե Կ Ա Ն Ք

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 17-Ի N 1474-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԿԱՏԱՐԵԼՈՒ, ԱԿՆԱԼԻՃ ՀԱՄԱՅՆՔԻՆ ՀՈՂԱՄԱՍ ՆՎԻՐԵԼՈՒ ԵՎ «ՄԵՂՐՈՒ ՏԱՐԱԾԱՇՐՋԱՆԱՅԻՆ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ նախագծի ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2015թ. դեկտեմբերի 17-ի N 1474-Ն որոշման մեջ լրացում և փոփոխություն կատարելու, Ակնալիճ համայնքին հողամաս նվիրելու և «Մեղրու տարածաշրջանային բժշկական կենտրոն» փակ բաժնետիրական ընկերության կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:

